
Аңлатма язуы
Сүз – кешеләр аралашуы өчен иң кирәкле чараларның берсе. Рухи үсешкә аеруча нык игътибар бирелгән җәмгыятьтә бу бигрәк тә зур әһәмияткә ия. Фикерне аңлаешлы, күңелдәге хисне матур итеп әйтеп бирә белү һәрбер культуралы кеше өчен зарури. 

Әлеге “Сәнгатьле сөйләм” түгәрәге программасы шушыларны истә тотып төзелде.

Татар теле буенча оештырылган түгәрәкләр – бөтен укыту-тәрбия процессының аерылгысыз өлеше. Мондый эшчәнлек укучыларга сөйләм культурасын, иҗади мөмкинлекләрен үстерергә, уйлау сәләтен үстерергә, татар теле предметына кызыксыну уятырга ярдәм итә.

  Әдәбият ул – сүз сәнгате. Әмма дәресләр чикле. Өстәмә белем бирү, әдәбиятта яңа исемнәр, аларның иҗаты белән танышу; туган якның әдәбият һәм журналистика әһелләрен, аларның иҗатын киңрәк өйрәнү һәм укучыларның иҗади сәләтләрен ачуны күздә тотып, дәрестән тыш эшләрне «Сәнгатьле сөйләм» түгәрәгендә алып барырга булдым.

        Түгәрәк җитәкчесе буларак мин, «Халык педагогикасын кулланып, укучыларга белем һәм тәрбия бирү» дигән методик темага йөз тотып эшлим.

Түгәрәкнең планын төзегәндә һәр классның әдәбият программасы, укучыларның теләкләре һәм кызыксынулары искә алына. 

         “Сәнгатьле сөйләм” түгәрәге сәләтле балаларны барлау, аларның иҗади сәләтен үстерү буенча класстан тыш эшләрнең нәтиҗәле формаларыннан берсе.
           Беренче занятие оештыру эшләреннән башлана: түгәрәк әгъзаларының исемлеге төзелә, аның старостасы сайлана, планы түгәрәк утырышында тикшерелә һәм раслана. Дәресләр аерым әсәрләрне уку яки сөйләүгә генә кайтып калмый. Анда әдәбият теориясенә (ритм, рифма, строфа, тема, төрле сурәтләү чараларына һ.б.) әһәмият бирелә. Дәрестә өйрәнгән кагыйдәләрне сорыйм һәм укучылардан мисаллар китертәм. Болар бар да түгәрәккә йөрүче укучыларның гамәли-иҗади эшләренә, шулай ук аларның иҗат эшләрен оештыруга, программа материалын тирәнрәк үзләштерүгә һәм әдәбият белән кызыксынуны көчәйтүгә ярдәм итә. Дәресләрдә укучыларның иҗади эшләре тикшерелә, сәнгатьле уку күнекмәләре бирелә.
           Өйрәнү өчен халык күңелендә лаеклы урын алган, мөһим эчтәлекле, бүгенге көндә актуаль булган, эстетик-социаль ихтыяҗларны кәнагәтләндерә алырлык яхшы әсәрләр сайлап алынды. Шуның белән бергә программага  укучыларны мөмкин кадәр күбрәк язучылар белән таныштыру максатыннан әлегә әз таныш булган яшь язучыларның әсәрләре дә тәкъдим ителә. Әсәрләрне укытучы һәм укучыга сайлап алу мөмкинлеге дә тудырыла.

          Программада кече күләмле әсәрләр белән беррәттән зур повесть, романнар да урын алган. Хикәяләр белән занятиеләрдә танышырга, шигырьләрне хәтта кат-кат укып чыгарга мөмкин. Әмма зур күләмле әсәрләргә күчкәч, мәктәптә уку белән өйдә укуны аралаштырыга туры килә. Кайбер бүлекләрне өстәмә рәвештә аерым укучылардан сөйләтергә мөмкин. Бергәләп уку вакытында туган кызыксынуга нигезләнеп, бөтен әсәрне укып чыгарга киңәш ителә.

          Программада төрле конкурслар, очрашулар да каралган. Елның һәр фасылында табигатькә экскурсияләр дә кертелде.

           Бәйләнешле сөйләм үстерү, сәнгатьлелек, культуралы сөйләм кебек проблемалы мәсьәләләр дә программада урын алган. Шулай ук түгәрәктә шигырь, хикәя язу серләре белән танышкан укучы дәрестә әсәрләргә анализ ясаганда, үз көченә ышанып, язма эшләр вакытында тел-сурәтләү чараларыннан иркен файдаланып, иҗади фикерләү сәләтенә бай булуын күрсәтә.

            Төрле конференцияләргә әзерлек тә түгәрәктә башкарыла ( әдәбият һәм татар теле фәннәреннән). 
Безнең илдә һәр милләт кешесе үз телендә белем алырга, җәмәгать оешмаларында сөйләшүләр алып барырга һәм җыелышларда үз телендә чыгыш ясарга хокуклы. Әдәби тел - әдәбиятта законлаштырылган һәм шул телдә сөйләшүчеләрнең барысы өчен дә уртак норма итеп кабул ителгән, шомартылган тел. Тел – милләт байлыгы. Тел булмаса, милләт тә юк. Менә шуңа күрә һәр милләт вәкиле үз халкының яшәвен дәвам иттерүче буларак үз телен бөтен матурлыгы, нечкәлекләре белән белергә тиеш. Культуралы кеше сөйләгәндә җөмләне генә түгел, сүзләрне һәм иҗекләрне, иҗектәге һәр авазны тоя белергә тиеш, бу – чын хакыйкать. Моңа ирешү өчен күп вакыт, туктаусыз күнегүләр эшләргә кирәк. 
           “Сәнгатьле сөйләм” драмтүгәрәге укучыларны анализларга, чагыштырырга, билгеле фактларны капма-каршы куеп карарга, фикер йөртергә, исбатларга, гомумиләштерергә, нәтиҗә ясарга өйрәтә.

            Куелган максатлардан чыгып, түгәрәкнең программасы, занятиеләр тематикасы сайланды. Дәресләр укучыларның танып-белү һәм иҗади эшчәнлеген оештыруга корылган.

 Максаты:
 - сәләтле балаларны барлау, аларның иҗади сәләтен үстерүгә шартлар тудыру;

- укучыларда халкыбызның гореф-гадәтләре, йолалары, бәйрәмнәре, дине, татар халкының язучылары, шагыйрьләре, драматурглары, артистлары, гомумән, күренекле шәхесләрен өйрәнү аркылы туган телгә һәм халкыбызга мәхәббәт һәм ихтирам хисләре тәрбияләү; 

- укучыда образлы сүзгә мәхәббәт уяту; 

- сөйләгән чакта җаваплылык хисе тоярга, авазларны аңлаешлы итеп әйтергә өйрәтү;
- әдәби сөйләм кагыйдәләрен төшендерү, сүзне ничек әйтергә икәнен аңлату, әдәби әсәрне матур итеп укырга, дөрес аңларга, нык үзләштерергә әзерләү.
 Бурычлары:
Әлеге максатка ирешү юлында татар укучыларына әдәбият фәне буенча түгәрәк  үткәрүнең төп бурычлары түбәндәгечә билгеләнә:

1. Укучының татар әдәби телен үзләштерүенә, текстны аңлап, сәнгатьле итеп, төрле темаларга иркен сөйләшүенә ирешү, тел һәм әдәбият буенча иҗади сәләтен үстерү һәм иҗат итәргә омтылыш тудыру.

2. Балаларны мәктәп программасында булмаган язучыларның иҗат үрнәкләре белән таныштыру.

 3.Язучыларының иҗатын өйрәнү аша халык традицияләре белән танышу.

4. Тормышларын әдәбият дөньясына, журналистикага багышлаган укучыларны киләчәктә мөстәкыйль белем алуга, алган белемнәренә нигезленеп, укуларын югары уку йортларында уңышлы дәвам итәрлек укучылар хәзерләү. 
5. Укучыларны татар теле һәм әдәбияты фәненнән  олимпиадаларга, төрле конференцияләргә, конкурсларга әзерләү. 
6. Халкыбызның милли традицияләре турындагы күзаллауны ныгыту;

7. Телебезнең матурлыгын күреп, яратырга өйрәтү.
Актуальлеге:
Татар яучыларның иҗатларын, әсәрләрен өйрәнү мәктәп программаларында тулы күләмдә  урын алмаган. Шуны исәпкә алып, мәктәптә “Сәнгатьле сөйләм” түгәрәге  оештырылды. Шулай ук түгәрәк укучыларны татар теле һәм әдәбияты фәненнән олимпиадаларга, төрле конференцияләргә, конкурсларга  әзерләү бурычын үз эченә ала.
 Занятиены үткәрү формасы:
1. Язучының тормышы, иҗаты турында кыскача мәгълүмат бирү.

2. Әдәби текстны гомуми тикшерү (укып фикер алышу).

3. Мөмкин булганда, язучылар белән очрашу үткәрү.
Үз белемеңне күтәрү:
      Фән яңалыклары белән танышып бару.

       Танылган кешеләр белән аралашу, очрашуларга бару.

       Вакытлы матбугат белән даими танышу.

       Театр, концерт, кичәләргә йөрү.

       Семинар - конференцияләрдә катнашу, чыгыш ясау.

       Тәҗрибә уртаклашу. Башка түгәрәкләр эше белән танышу, анализлау.

       Төрле бәйге, конкурсларда катнашу.

 Программаның аерым үзенчәлеге:
  Һәр дәрестә укучыларның иҗат эшләре тикшерелә, матбугатка күзәтү ясала, әдәбият-сәнгать яңалыклары җиткерелә һәм  интернет  язучылар сайтына күзәтүләр ясала, матбугатта килгән,  конкурсларда  катнашу, презентация ясау, олимпиадага әзерләнү эшләре алып барыла.
Түгәрәк  өчен атнага 4,5 сәгатьтән 157,5 сәгать каралган. Программа 3- 11 нче сыйныф укучылары өчен.

Программа түбәндәге уку гамәлләрен  үз эченә ала:

Шәхескә кагылышлы универсаль уку гамәлләре:

укучыларның шәхси, һөнәри үзбилгеләнешен, әдәп-әхлак нормаларын үзләштерүен, тиешле карар кабул итә белүен, үзен тормышта лаеклы шәхес итеп куюын үз эченә ала. Укучының һәрьяклап үскән, мөстәкыйль рәвештә белем алырга, камилләшергә әзер буларак формалашуы; укуга карата кызыксыну хисе булу; күзаллый һәм хыяллана белү; табигать турында кайгырту; укуга уңай караш булу; телнең төп аралашу чарасы икәнен аңларга; “башкаларга карата түземлек” төшенчәсен кабул итү, аларның кадерен белү; дөрес төзелгән әйтмә һәм язма сөйләм  кешенең шәхси культурасы күрсәткече икәнен аңлау; яңа уку материалына һәм аны үзләштерү юлларына кызыксыну белдерү.

Регулятив универсаль уку гамәлләре: максат кую (уку бурычларын билгеләү, нәрсәне беләбез, нәрсә билгесез?;  планлаштыру – максатка ирешү, нәтиҗәгә килү юлларының эзлеклелеген билгеләү; фаразлау – булачак нәтиҗәләрне, аның күләмен күзаллау; үз хаталарын тануы һәм төзәтүе; укытучы ярдәме белән эшне планлаштырырга һәм эшнең дөреслеген тикшерергә өйрәнү; үз җавабыңны яки иптәшеңнең җавабын раслау өчен кагыйдәгә таянырга мөмкин икәнен аңлау; “башкаларга карата түземлек” төшенчәсен кабул итү, аларның кадерен белү; эшчәнлек өчен эш урынын әзерләү; укытучы белән берлектә яңа уку мәсьәләсе куя белү; куелган мәсьәләне чишү өчен дөрес юл сайлый белү; эш өчен максат куя белү;  үз җавабыңны яки иптәшеңнең җавабын раслау өчен кагыйдәгә таянырга мөмкин икәнен аңларга; биремнәрне үтәү, үтәлешенә үзбәя һәм үзара бәя кую; эш барышында инициатива күрсәтә белү;

Танып-белү универсаль уку гамәлләре: эзлекле фикер йөртүгә (логикага) нигезләнгән һәм алга бурыч кую, аны чишү белән бәйле гамәлләр керә. Тиешле мәгълүматны  таба белү; үз фикерңне дәлилләү; белемнәрне иҗади эш вакытында куллана белү; предметларны чагыштыра, охшаш һәм аермалы якларын билгели белү; укытучы һәм иптәшләре белән эшләгән эшләргә нәтиҗә ясый белү; кирәкле сүзләр группасын яки сүзләрне тизрәк эзләп табу, уку, сүзлекләрдә иркен ориентлашу; гәҗитләрдә ориентлаша белергә; шартлы билгеләрне укый белергә; берничә информация чыганагы белән эшләргә; сөйләм барлыкка китерүче органнар турында мәгълүматлы булу; төрле авазларның ясалу урынын белү.

Коммуникатив универсаль уку гамәлләре башка кешеләрнең фикерен исәпкә алуны, тыңлый, әңгәмәгә кушыла белүне, яшьтәшләре һәм өлкәннәр белән хезмәттәшлек итүне күзаллый. Башкаларның сөйләмен тыңлый һәм аңлый белү; телдән һәм язма сөйләмне төзи белү; иптәшләреңне һәм укытучыны ишетә һәм тыңлый белү; дәрестә һәм төрле ситуацияләрдә катнаша белү; үзеңнең эш-гамәлләреңне аңлата белү; парларда эшли белү; төрле ситуацияләрдә диалогта катнаша белү; күршең белән хезмәттәшлек итү; сөйләм этикеты нормаларын үтәү: исәнләшә, саубуллаша, рәхмәт белдерә белү; сорау куя белү, ярдәм сорап мөрәҗәгать итү, үз алдыңда туган авырлыкны таный белү; үз фикереңне  формалаштыру;  парларда эшләгәндә үз фикереңне иптәшең фикере белән килештерә белү.Универсаль уку гамәлләре бербөтен системаны тәшкил итә, шуңа да аларны комплекслы кулланганда гына көтелгән нәтиҗәгә ирешергә мөмкин. 

Мәктәптә  программаны өйрәнү түбәндәге нәтиҗәләргә алып килергә тиеш:

метапредмет нәтиҗәләр: белем алу нигезен тәшкил иткән төп компетенцияләргә ия булу, предметара төшенчәләрне үзләштерү;

 түгәрәк буенча нәтиҗәләр: Программа буенча билгеле бер белем һәм күнекмәләргә ия булу; иҗади эшчәнлек тәжрибәсен, белем-күнекмәләрен гамәли файдалана алу.

Укучыларның мөстәкыйль эшләү сәләтен, эстетик зәвыгын үстерү, үз-үзенә ышанычын арттыру, дөньяга карашларын формалаштыру, аларда  иҗат итүгә кызыксыну уяту һәм укучыларны туган илен яратучы, аның киләчәген  кайгыртучы  шәхес  буларак  тәрбияләү. 

Укучылар белергә, аңларга, үзләштерергә тиеш:

  - телебездәге сурәтләү чараларын аера һәм  куллана белү;

  -сөйләмдә мәкальләр, әйтемнәр, җырлар,  фразеологик әйтелмәләрне иркен куллану;

   -саф, җыйнак, аһәңле, аңлаешлы сөйләм төзи алу.

   - төрле темага кызыклы, эчтәлекле, бай мәкалә язу;

   -мөстәкыйль рәвештә гәҗит чыгару;

   -һәр кеше белән мавыктыргыч әңгәмә кору;

   -русчадан татарчага яки киресенчә тәрҗемә итү;

Программаның эчтәлеге

	Бүлек
	Белем эчтәлеге

	Кереш сүз
	Тел - милләтнең иң кыйммәтле тарихи ядкәре. Сөйләм этикеты. Телне тарихи ядкәр буларак өйрәнми торып, халыкның чын, дөрес тарихын, бигрәк тә аның борынгы чорын нигезле итеп белеп булмый.Ә тарихын белмәгән милләт үзен саклау, үстерү юлларын билгели алмый. Сәнгать, әдәбият телдән башка үсә алмый, чөнки тел - аралашу чарасы, көрәш коралы. Сөйләм – эшлекле аралашу әдәбенең бер өлеше.

	Сәхнә теленең төп үзенчәлекләре, төрләре һәм әйтелеш стильләре.

	Сәнгать һүм чынбарлыкның, уйлап чыгарылган шартлылык һәм табигыйлекнең үзара ярашып, бербөтен тәшкил итүе сәхнә сөйләменең үзенчәлекләрен билгели. Сәхнә сөйләме күп халык алдында уза, тик үзара ике кеше аралашудагы кебек гадәттәге җанлылыгын җуймый; актерлар әзер текстны сөйлиләр, тик ул шушы мизгелдә уйлап чыгарылгандай булырга тиеш. Сәхнә сөйләме тамашачы, тыңлаучыларсыз мөмкин түгел. Ул һәрвакыт кем өчендер башкарыла. тик аның юнәлеше башка рәвештәге сөйләмнән үзенчәлекле буларак, бер генә түгел, ә ике төрле: сәхнәдәге партнер һәм тамашачы - тыңлаучы да. Димәк, актерларның сәхнәдә аралашулары тыштан караганда гына “ясалма”аралашу булса да, сөйләмнәре чынбарлыктагыча, ышандырырлык яңгырарга тиеш. Сәхнә сөйләме функцияләренең берәрсе тулысынча үтәлмәсә, ул сәнгатьле сөйләм булуыннан туктый. Эстетик ягына игьтибарны киметеп, бары аралашу, фикер, мәгълүмат тапшыру функциясен үстерү төп аның җитешсезлегенә әйләнер иде. Бу бүлектә сөйләмгә нык игътибар бирелә, кимчелекләрне төзәтү юллары карала.

	Сөйләмнең образлылыгы
	Сәхнә теле (сөйләме) - драма әсәрләре персонажлары​ның социаль-психологик характерларына туры килерлек об​разларын, татар теленең фонетик кануннары һәм кагыйдәләре буенча сәнгатьчә уйланылган диалоглары аша, актерның хисчән һәм тәэсирле сөйләмендә чагылдыручы төре. Әлбәттә, бу катлаулы таләпләр югарылыгында булу өчен татар телендәге басым, синтагма типларын, әдәби әйтелеш стильләрен һәм сәхнә теленең үз аерымлыкла​рын яхшы белү зарур. Нәфис сүз остасы бары сүз белән текстны турыдан-туры тыңлаучыга юнәлтә, текстны алдан ук әзерләнгән күзаллаулары, тел төбе, вакыйгаларга бәясе, мөнәсәбәте, үзмаксаты белән җиткерергә тырыша.


	Әдәби әсәрләр белән танышу
	Түгәрәк әгъзалары язучылар, аларның әсәрләре белән танышалар, әкиятләр укыйлар, үзләре дә   әкиятләр, хикәяләр, мәкаләләр  иҗат итеп карыйлар, шигырь  техникасы белән танышалар, газета-журналларга күзәтүләр ясыйлар, табигатьне күзәтеп, хикәяләр иҗат итеп карыйлар,  әдәби-музыкаль монтажлар әзерлиләр, буклетлар ясыйлар.



	Сөйләм үстерү үзенчәлекләре
	Язма һәм сөйләмә телнең әһәмияте, тормыштагы роле. Төп жанрлар.Текстның структурасы. Телебездәге сурәтләү чаралары. Сөйләм стильләре. Сүз байлыгын куллану үзенчәлекләре.Сөйләмдә мәкальләр куллану. Эпиграф. Әйтемнәр. Җырлар.Фразеологик әйтелмәләр. Сөйләмнең саф, җыйнак булуы.Сөйләмнең аһәңле, аңлаешлы булуы.

	Мәкалә язу үзенчәлекләре
	Мәкалә язу үзенчәлекләре. Мәкалә, репортаж.Мәгълүмат туплау алымнары. Тема сайлау үзенчәлекләре. Язманың исеме (башы), аның төп функция​се һәм аңа таләпләр. Язманы редакцияләү. Язмаларның (текстларның) исемен (ба​шын), керешен, структурасын анализлау. Интервью, аның үзенчәлекләре.

	Олимпиада, конкурслар һәм конференцияләргә әзерләнү.
	  Конкурслар белән танышу, эш юнәлешләрен билгеләү.  Район олимпиадасына әзерләнү, фәнни-гамәли конференцияләрне барлау.



	Интонация
	Интонация.  Сәнгатьле сөйләм үстерү.   Шигырь төзелешен өйрәнү : рифма, ритм. Рифманың шигырьдәге әһәмияте. Рифмадаш сүзләр табу. 


	Гәзит чыгару
	“Сез иң гүзәл кеше икәнсез”,“Хуш киләсең, Яңа ел”, “Мәхәббәт ул-изге хис” ,“Ватан Сезнең кулларда”, “Гүзәл затлар”,” Җиңү җиңел бирелмәде”, “Тукай-якты йолдыз”.

	Мәкалә язу
	“Исәнме, мәктәбем”, “Җәйге ялым”,“Минем кадерле әнием”,“Ничек яшисез, ялгызлар?” “Аклык, сафлык илендә”

	Интервью алу
	“Каникулны ничек үткәрдең?”,“Мәктәбебез укытучылары”,  Нинди хыяллар белән яшисез?” “Язны ничек каршылыйсыз?”

	Практик эшләр
	  “Миңа ошаган журналист” әңгәмә. «Газета-журнал мәкаләләренә цензура кирәкме?» Ток-шоу.  Автобиография язу үзенчәлекләре. Русчадан татарчага мәкалә тәрҗемә итү. Мин киләчәгемне ничек күзаллыйм?” (Иҗади эш.). Башка авторның язмасын редакцияләү. “Минем тормышымда матбугат”. Бәхәс “Минем яраткан гәзитем яхшырак” .Иҗади эш. “Минем шәхси гәзитем”

	Үткәннәрне искә төшерү һәм йомгаклау.
	Үткәннәрне искә төшерү. Йомгаклау.


Календарь  план

	Тема
	Дәрес

саны
	Үткәрү вакыты

	
	
	План буенча
	Факт

	Кереш дәрес. Оештыру эшләре: түгәрәк әгъзаларының исемлеген төзү,старостасын сайлау, планны бергәләп карау. үгәрәгенең планы, режимы белән таныштыру
	2
	 
	

	Сөйләм этикеты
	2,5
	
	

	Сәхнә сөйләменең төп үзенчәлекләре
	2
	
	

	Фонацион сулыш, сәхнә сөйләме төрләре.
	2,5
	
	

	Сузык һәм тартык авазларның әйтелеш үзенчәлекләре
	2
	
	

	Фольклор әсәрләрен өйрәнү
	2,5
	
	

	Фольклор әсәрләрен рольләргә бүлеп уку, фикер алышу.
	2
	
	

	Әдәби текстларны анализлау, рольләргә бүлү
	2,5
	
	

	Сүз һәм сүз тезмәсе басымы. Сөйләмнең мәгънә ягыннан тактларга бүленеше. Фразада логик басым.
	2
	
	

	Тикшеренү эше (укучылар сөйләменә күзәтү)
	2,5
	
	

	Тикшеренү эше (укучылар сөйләменә күзәтү)
	2
	
	

	Истәлекле һәм онытылмас даталарны билгеләү,  белешмә бирү.
	2,5
	
	

	Мәкалә язу (мәктәп тормышы турында)
	4,5
	
	

	“Татар кызы” район бәйгесенә әзерләнү
	4,5
	
	

	 “Татар егете” район бәйгесенә әзерләнү
	4,5
	
	

	Конкурслар белән танышу, эш юнәлешләрен билгеләү.
	2
	
	

	Конференцияләрнең положениелары белән танышу, эш юнәлешләрен билгеләү.
	2,5
	
	

	Фәнни эшләрне язу тәртибе белән танышу.
	2
	
	

	Фәнни эшләрне язу.
	2,5
	
	

	Фәнни эш эшләү.
	4,5
	
	

	Олимпиадага әзерләнү.
	4,5
	
	

	Реферат язу, аларга әзерлек
	2,5
	
	

	  Укучыларның иҗат эшләрен бергәләп тикшерү. Конкурсларда  катнашу.
	2,5
	
	

	Әдәби викторина
	2
	
	

	Балалар журналларына (“Ялкын”, “Сабыйга”һ.б.ш.) күзәтү ясау.
	2,5
	
	

	Балалар газеталарына ( “Көмеш кыңгырау”, “Сабантуй” һ.б.ш.) күзәтү ясау.
	2
	
	

	Татар халык язучылары
	2
	
	

	Татар халык язучылары. Юбилярлар
	2,5
	
	

	Татар халык шагыйрьләре
	2
	
	

	Татар халык артистлары.
	2,5
	
	

	Татар халык драматурглары
	2
	
	

	Республика олимпиадасына әзерләнү.
	4,5
	
	

	 Фәнни-гамәли конференциягә әзерләнү.
	4,5
	
	

	Шигырь төзелешен өйрәнү : рифма, ритм.

Рифманың шигырьдәге әһәмияте. Рифмадаш сүзләр табу. 
	2,5
	
	

	Сурәтләү чараларының әһәмияте.

Сурәтләү чаралары – эпитет
	2
	
	

	Сурәтләү чаралары- - гипербола . 1 әсәрне сәхнәләштерү.
	2,5
	
	

	Сурәтләү чаралары – литота.1 әсәрне сәхнәләштерү.
	2
	
	

	Сурәтләү чаралары – метафора. 1 әсәрне сәхнәләштерү.
	2,5
	
	

	Сурәтләү чаралары – метанимия, пейзаж, портрет.
	2
	
	

	Сурәтләү чаралары - сынландыру
	2,5
	
	

	Әдәби әсәрләрдән, тормыштан аргументлар табарга өйрәтү.
	2
	
	

	Төрле темаларга шигырьләр язу
	2,5
	
	

	Сәнгатьле уку серләре: интонация, пауза
	2
	
	

	Сәнгатьле уку серләре:  басым, логик перспектива
	2,5
	
	

	Сәнгатьле уку серләре:  сөйләү техникасы
	2
	
	

	Сәнгатьле уку серләре:  сөйләү темпы, тавыш
	2,5
	
	

	Әдәби әсәрләрне сәнгатьле уку конкурсы үткәрү.
	2
	
	

	Язучы белән очрашу
	2,5
	
	

	Балалар китапханәсенә экскурсия .
	2
	
	

	Газета, альбом чыгару
	2,5
	
	

	“Илһамлы каләм” кебек конкурс материалларын өйрәнү, эшләр үтәү.
	2
	
	

	Әдәби викторина
	2,5
	
	

	“Туган телем – татар теле” айлыгын ачу
	2
	
	

	Туган тел турында шигырьләр уку, яттан өйрәнү
	2,5
	
	

	Туган тел турында җырлар тыңлау,  өйрәнү
	2
	
	

	Сайтларга күзәтү ясау, әңгәмәләр үткәрү
	2,5
	
	

	Тукай укулары
	2
	
	

	Мәктәп  китапханәсе белән берлектә кичә оештыру. 
	2,5
	
	

	Татар халкының күренекле шәхесләре
	2
	
	

	Әдәби төрләр һәм жанрлар турында мәгълүмат бирү. Эпик төр
	2,5
	
	

	Лирика
	2
	
	

	Лиро-эпик төр. Драма жанры
	2,5
	
	

	Эшләнгән эшләргә нәтиҗә ясау, йомгаклау.
	2
	
	


III.  тормышка ашыру шартлары Программаны 
 өстәмә белем бирү педагогыннан фәнни - педагогик әзерлеккә ия булуны таләп итә. Укытучының филология, тарих, технология, рәсем сәнгате буенча билгеле бер күләмдә белеме, сәләте, күнекмәләре булырга тиеш. Һәрдаим эзләнгәндә, бай материал туплап, белгечләр белән киңәшләшеп, аларны эшчәнлеккә җәлеп иткәндә, яхшы нәтиҗәләргә ирешергә мөмкин.     Программа 
     Белем бирү  шактый катлаулы, шуңа күрә түгәрәккә йөрүче балаларның занятиеләргә системалы йөрүе кирәк.
 программасы 
     Эш тәҗрибәсе шуны күрсәтә: теоретик материал һәр дәрестә гамәли эш белән ныгытылырга тиеш. Укучылар үз куллары белән нәрсәдер иҗат итсәләр, ясасалар, кызыксыну арта. Шуны истә тотып,  гамәли дәресләр өстенлек итә.программада 
     Куркынычсызлык кагыйдәләре һәрдаим искә төшерелеп торсын, ул инструктаж дәфтәренә теркәлсен. Гигиена таләпләре дә төгәл үтәлергә тиеш. 

     Материалны тирәнрәк үзләштерү өчен яхшы күрсәтмәлелек кирәк. 

       Күрсәтмә материалны мультимедиа чаралары аша файдалану уңышлы. Ул дәреснең эффектлылыгын арттыра, педагогның эшен бермә-бер җиңеләйтеп, вакытка экономия ясый. 
         Курс буенча методик эшкәртмәләрнең аз булуы эштә күп кыенлыклар тудыра.  авторы бу юнәлештә туктаусыз эзләнү алып бара.  Программа 

V. Көтелгән нәтиҗәләр

 материалын уңышлы үзләштергән бала түбәндәге белем һәм күнекмәләргә ия булырга тиеш:
 Программа 
- сүздән образ тудыра, аны сәнгатьчә зәвык белән эшли, художестволы чаралар ярдәмендә тамашачыларга җиткерә белә;
- фәнни эшләр эшли белә;
- үз милләтенең культурасы, сәнгате һәм әдәбияты белән горурлану хисләре кичерә.
- уку елы ахырына матур итеп шигырь, әкият сөйләргә, аларны сәхнәләштерергә өйрәнергә, үз-үзләрен сәхнәдә матур, иркен итеп тота белергә тиеш.  
